
ABSTRAK 

 

 

Kajian kuasi eksperimen ini bertujuan mengkaji kesan kelompok bimbingan kecil dan 

kelompok bimbingan besar Modul Penyesuaian Pemikiran Kerjaya (PPK) yang 

berorientasikan teori Kognitif Pemprosesan Maklumat dalam kalangan pelajar 

tingkatan empat yang memperoleh skor tinggi dan sederhana dalam ketidakfungsian 

pemikiran kerjaya. Keberkesanan kelompok bimbingan kecil dan kelompok 

bimbingan besar diukur daripada segi pengurangan kekeliruan membuat keputusan, 

kebimbangan komitmen, konflik luaran dan peningkatan situasi vokasional kumpulan 

rawatan. Kajian ini dijalankan terhadap pelajar tingkatan empat di dua buah sekolah 

menengah di daerah Hulu Selangor, Selangor. Soal selidik yang digunakan 

mengandungi maklumat peribadi dan dua soal selidik kajian iaitu Soal Selidik 

Pemikiran Kerjaya dan Soal Selidik Situasi Vokasional. Seramai 108 subjek dipilih 

memasuki dua jenis kelompok rawatan dan satu kelompok kawalan. Subjek rawatan 

KBK ialah 36 orang pelajar yang dibahagikan kepada tiga kelompok kecil (R1a=12, 

R1b=12 dan R1c=12), KBB seramai 36 orang pelajar dalam satu kelompok besar 

(R2=36) dan satu kelompok kawalan (K1=36). Subjek kelompok rawatan diberi lapan 

sesi kelompok mingguan, dalam masa lapan minggu. Data kajian dianalisis 

menggunakan analisis deskriptif, ANOVA, MANCOVA dan Post Hoc jenis Tukey 

pada aras signifikan 0.01 dan 0.05. Dapatan kajian mendapati rawatan KBK dan KBB 

berkesan dalam mengurangkan pemboleh ubah bersandar ketidakfungsian pemikiran 

kerjaya dan meningkatkan situasi vokasional kelompok rawatan berbanding kelompok 

kawalan. Kelompok rawatan KBK didapati lebih berkesan berbanding rawatan KBB. 

Kajian ini juga mendapati faktor jantina tidak mempengaruhi kesan rawatan. Implikasi 

kajian ini memberi sumbangan kepada perkhidmatan bimbingan dan kaunseling 

apabila berjaya membina modul kelompok bimbingan kecil dan kelompok bimbingan 

besar yang berorientasikan pendekatan Kognitif Pemprosesan Maklumat (KPM) 

dalam mengurangkan ketidakfungsian pemikiran kerjaya serta meningkatkan situasi 

vokasional pelajar secara berkesan. 

THE EFFECTS OF GUIDANCE GROUP MODULES ADJUSTMENT  

CAREER THINKING TOWARDS DYSFUNCTIONAL CAREER 

 THOUGHTS AMONG SECONDARY SCHOOL STUDENTS 

 

 

ABSTRACT 

 

This quasi experimental study aimed to investigate the effects of the Small Guidance 

Groups (SGG) and Large Guidance Groups (LGG) Adjustment Career Thinking 

Module (ACT) oriented theory of Cognitive Processing of Information among 

students who scored in the high and middle Dysfunctional Career Thinking. The 

effectiveness of small group guidance and big group guidance  are measured in terms 

of reduction of the decision-making confusion, commitment anxiety, and external 

conflict situations and the enhancement of vocational situation among the treated 

group. The study was conducted on students at two secondary schools in Hulu 

Selangor, Selangor. Questionnaires used contain personal information and two 

questionnaires, namely Career Thoughts Inventory (CTI) and My Vocational Situation 

(MVS). A total of 108 subjects were selected and placed into two treatment groups 

and one control group. SGG treatment of the subject was 36 students,  divided into 

three small groups (R1a = 12, R1b and R1c = 12 = 12), for LGG, 36 students were 

placed in one large group (R2 = 36) and a control group (K1 = 36), Treatment group 

subjects were given eight weekly group sessions, within eight weeks. The research 

data were analyzed using descriptive analysis, ANOVA, MANCOVA and Post Hoc-

Tukey at significant levels of 0.01 and 0.05. The study found that the treatment of the 

SGG and LGG were effective in reducing the dependent variable dysfunctional career 

thinking and improve the vocational situation treatment group compared to the control 

group. SGG treatment group were found to be more effective than LGG treatment. 

The study also found that gender factor had no influence over the treatment. The study 

in general has contributed towards guidance and counselling services as it successfully 

generated a module in reducing dysfunctional career thinking and improved the 

situation of vocational students effectively. 

1.1 Pengenalan 

Kajian ini bertujuan mengkaji kesan modul kerjaya berasaskan pendekatan Cognitive 

Information Processing (CIP) atau Kognitif Pemprosesan Maklumat (KPM) ke atas 

ketidakfungsian pemikiran kerjaya (kekeliruan membuat keputusan, kebimbangan 

komitmen, konflik luaran) dan situasi vokasional pelajar sekolah menengah. Kajian ini 

telah membina Modul Penyesuaian Pemikiran Kerjaya (PPK) sebagai alternatif 

kepada guru bimbingan dan kaunseling melaksanakan program bimbingan kerjaya 

kepada para pelajar di sekolah. Seterusnya mengkaji keberkesanan modul kerjaya 

yang dibina. Justeru, bab ini akan membincangkan latar belakang kajian, 

permasalahan, persoalan, tujuan, objektif, hipotesis dan kesignifikan kajian serta 

definisi konsep. 

1.2  Latar belakang kajian 

Mohamed Fadzil, Amla dan Rashidah (2008) menyatakan majoriti individu di 

Malaysia saban hari berulang-alik dari rumah ke sekolah. Tempoh situasi sebegini 

berlangsung sekurang-kurangnya selama 11 tahun. Tujuan individu bersusah payah ke 

sekolah selama bertahun-tahun ini adalah semata-mata ingin mendapatkan pekerjaan 

yang dapat menampung keperluan hidupnya. Justeru mereka ini perlu didedahkan 

dengan maklumat kerjaya dan persekitaran kerjaya sejak awal lagi. Perkembangan 

kerjaya menerusi pendidikan penggunaan modul dan bimbingan kerjaya telah 

dijadikan sebagai satu strategi pendidikan yang telah diamalkan di seluruh dunia 

bertahun-tahun. Antara pengkaji-pengkaji lepas di dalam negara, yang menggunakan 

modul sebagai bimbingan ialah Hanid (2007), Amla, Zuria dan Taha (2007), 

Mohammad Aziz Shah (2010), Md Noor (2012), Fauziah (2014) dan Abdullah (2015). 

Manakala kajian menggunakan modul  di luar negara ialah Austin, Dahl dan Wagner 

(2003); Werner (2003), Carr (2004), Marano (2005), Osborn dan Reardon (2006), 

Henderson (2009), Strohm (2008), Yowell, Leavell, Rushing, Connell, Andrews, 

Campbell, Osborne  (2014) dan Ward (2014). 

 Rohany (2014) menyatakan,  kerjaya dan individu tidak boleh dipisahkan. Ia 

merupakan satu perancangan yang penting dalam kehidupan seseorang. Manakala 

Amla (2010) menegaskan kerjaya adalah pengaruh besar dalam kehidupan individu.  

Menurut Melati, Norfaezah dan Norsafatul Aznin (2015), kepentingan kaunseling 

kerjaya dan individu ini amat penting hingga wujudlah terminologi yang dipanggil 

kaunseling kerjaya hayat atau Life Career Counselling yang diperkenalkan oleh 

Gybers dan Moore pada tahun 1973. Kepentingan perkembangan kerjaya juga berlaku 

pada peringkat sekolah di seluruh dunia. 

Kenyataan di atas disokong oleh Zunker (2012) yang menyatakan kepentingan 

perkembangan kerjaya ini dibuktikan melalui wujudnya peningkatan seting 

perkembangan kerjaya di seluruh dunia seperti di England, Findland, Australia, 

Denmark, Netherlands, Jepun, Hong Kong dan Kanada. Misalnya di England semua 

pelajar sekolah menengah perlu mengekalkan rekod pencapaian yang dikenali sebagai 

ROA dan Pelan Tindakan Individu atau (IAP) yang dibiayai oleh polisi kerajaan. Di 

Finland pula terdapat program yang dikenali sebagai students personal study program 

(PSP) yang dibina oleh pihak kerajaan dan digunakan dalam sesi kaunseling individu 

dan kelompok sebelum seseorang itu memulakan pendidikan vokasional atau latihan. 

Manakala di Australia, a National Job Network telah ditubuhkan. Denmark pula 

menubuhkan instituted one-stop center yang dinamakan counseling house. Di 

Netherlands, bimbingan dan pendidikan kerjaya adalah wajib di sekolah-sekolah 

menengah dan di Jepun, perkhidmatan kerjaya ditawarkan melalui rangkaian Awam 

Pekerjaan Pejabat Keselamatan (PESO). Manakala di Hong Kong, guru kerjaya di 

sekolah menengah menyediakan program perkhidmatan kerjaya. Tumpuan mereka 

adalah kepada sumber-sumber yang ada bimbingan kerjaya yang mengandungi 

peluang pekerjaan dan perhubungan. Di samping itu juga, Kanada telah menjadi 

pemimpin yang cemerlang dalam membangunkan dasar pembangunan kerjaya 

kebangsaan yang sangat inovatif. Ini kerana negara tersebut telah memberi tumpuan 

kepada penambahbaikan tugas dan kerja-kerja yang agak khusus, pendidikan koperasi, 

pameran kerjaya, dan pelbagai program karyawan belia. 

Secara ringkasnya, keterangan di atas menerangkan beberapa contoh sahaja 

program perkembangan kerjaya dan kaunseling di muka bumi ini. Kebanyakan negara 

yang dinyatakan tadi menerima komitmen yang sangat baik daripada pihak kerajaan. 

Ia menunjukkan bahawa perkembangan kerjaya perlu dijalankan bermula daripada 

usia yang muda sehinggalah sepanjang hayat. Pendidikan kerjaya di sekolah turut 

telah mendapat sokongan yang baik di peringkat universal (Zunker, 2012). 

Malaysia juga turut mendapat tempias perkembangan kerjaya ini apabila baru-

baru ini Kementerian Pelajaran Malaysia telah melancarkan Panduan Pentadbiran 

Penaksiran Psiko metrik Tingkatan 3 yang merangkumi Ujian Aptitud dan Ujian 

Personaliti (Inventori tret Personaliti dan Inventori tret Kerjaya). Namun secara 

realitinya lebih banyak usaha perlu dilakukan dalam sistem pendidikan kerjaya di 

negara kita. Amla (2010) menegaskan, perkara yang tidak jelas adalah tiadanya satu  

jambatan yang menghubungkan alam persekolahan dan latihan dengan alam 

pekerjaan. Jambatan yang dimaksudkan ialah laluan kerjaya yang memeta masa 

depan. Ini ialah beberapa perkara penting dalam hidup yang tidak diajar di sekolah. 

Manakala Rohany (2014) mengesahkan, cabaran baru membawa banyak perubahan 

yang signifikan kepada dunia pekerjaan dan pekerja. Ini menuntut kaunselor kerjaya 

melakukan anjakan daripada pendekatan konvensional kepada lebih pendekatan 

holistik dan perancangan kerjaya perlu melibatkan elemen lain seperti keluarga, 

masyarakat dan masa lapang. 

Di samping itu, kepentingan menguasai kemahiran membuat keputusan 

kerjaya ini telah diakui oleh Rohany (2003), Mohamed Fadzil, Amla dan Rasidah 

(2008), Sidek (2008). Susulan dengan itu, Mohammad Sharif dan Roslee (2006), 

Abdul Hanid (2011) menyatakan bagi menghasilkan individu yang berkeyakinan 

dalam memilih kerjaya program-program perkembangan kerjaya perlu dijalankan. 

Justeru pembinaan Modul PPK dan seterusnya diaplikasikan di seting 

pendidikan ini merupakan satu usaha kecil dalam membangunkan modal insan 

daripada aspek memberi bimbingan untuk mengenal pasti ketidakfungsian pemikiran 

kerjaya dan seterusnya memberi kesedaran dan kefahaman tentang pemilihan kerjaya 

sebenar. 

Ini juga bersesuaian dengan Suradi (1996) yang mempunyai pandangan 

bahawa penyediaan sumber manusia berkualiti atau modal insan perlu dijana oleh 

sistem pendidikan. Kementerian Pendidikan Malaysia (1993) mahu perkhidmatan 

bimbingan dan kaunseling memainkan peranan penting bagi menyahut cabaran 

Wawasan Negara ini dengan memperkembangkan modal insan secara optimum di 

peringkat sekolah lagi. Hasrat ini boleh dicapai melalui perancangan program 

perkhidmatan bimbingan dan kaunseling yang sistematik, perkhidmatan yang 

berkualiti dan pelaksanaan program yang berkesan. 

Seterusnya kepentingan menguasai kemahiran membuat keputusan kerjaya, 

dijelaskan juga di dalam Laporan Awal Pelan Pembangunan Pendidikan Malaysia 

2013-2025 (2012), iaitu setiap kanak-kanak di Malaysia, tanpa mengira taraf ekonomi, 

etnik atau latar belakang berhak mendapat akses yang sama kepada pendidikan 

berkualiti bagi membolehkan mereka mencapai potensi masing-masing. Berasaskan 

prinsip pendidikan untuk semua, yang merupakan sebahagian daripada matlamat 

Pembangunan Milenium, sistem pendidikan Malaysia berhasrat memastikan akses dan 

enrolmen sejagat dalam peringkat prasekolah ke peringkat sekolah menengah atas 

(Tingkatan 5), sama ada menerusi laluan akademik atau laluan teknik dan vokasional 

yang setara. Di samping itu, sistem ini juga bertujuan meningkatkan peratusan murid 


